
				આ પાનું પ્રમાણિત થઈ ગયું છે.
૧૦૦
કલ્યાણિકા
 




૨






શું સૂઝે નવ પંથ અગાડી ?
પ્રભુ બેઠા છે માથે !

શું થાક્યા પગ હાથ પછાડી ?
પ્રભુ બેઠા છે માથે !

પંથ પ્રકાશ પ્રગટશે અંતે,

લાંબા પંથ કપાશે ખંતે :

રાખો દૃષ્ટિ અચૂક દિગંતે !
કલ્યાણ ! કલ્યાણ !
કલ્યા.........ણ !







૩






શું ભવભાર ન જાય ઉપડિયો ?
પ્રભુ બેઠા છે માથે !

શું કો સાથી મિત્ર ન જડિયો ?
પ્રભુ બેઠા છે માથે !

ભાર ભલે બહુ વાર દબાવે,

દેહ નહીં પણ સ્નેહ ઉઠાવે ;

પ્રભુની અંગુલિ સૌ ઉપડાવે :
કલ્યાણ ! કલ્યાણ !
કલ્યા.........ણ !

